
ՀՀ ՇԻՐԱԿԻ ՄԱՐԶԻ ԱՇՈՑՔ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ ՓԵՏՐՎԱՐԻ 1-Ի  

ԹԻՎ 8-Ա-10-Ա, 11-Ն-14-Ն ԵՎ 15-Ա-19-Ա ՈՐՈՇՈՒՄՆԵՐԻ ՎԵՐԱԲԵՐՅԱԼ 
 

 

Թիվ 8-Ա որոշման վերնագրում և 1-ին կետում նշված «առաջին նստաշրջանի» բառերը 

սխալ է:  Համաձայն «Տեղական ինքնակառավարման մասին» ՀՀ օրենքի 62-րդ հոդվածի 1-ին 

մասի դրույթների՝ ավագանու հերթական նստաշրջանները գումարվում են փետրվարի 

երկրորդ երեքշաբթի օրվանից մինչև հունիսի վերջին չորեքշաբթին։ 

Թիվ 9-Ա որոշման 2-րդ կետով հաստատված N 2 հավելվածի 4-րդ կետի 7-րդ 

ենթակետում՝ Աշխատակազմի (կառուցվածքային ստորաբաժանումների մեջ չներառված 

պաշտոններ)»-ի ցանկում ներառված «Գլխավոր մասնագետ /Գնումների համակարգող/» 

հաստիքն անհրաժեշտ է հաստիքացուցակից հանել և գնումների գործընթացի կարգավորման 

համար առաջնորդվել «Գնումների մասին» ՀՀ օրենքի 16-րդ հոդվածի 3-րդ և 4-րդ մասերի 

դրույթներով:  

Թիվ 13-Ն որոշման 1-ին կետով սահմանված հավելվածի դրույթները սխալ են 

համարակալված: Բացի այդ, որոշմանը կից հիմնավորումը և տեղեկանքը ներկայացնելու 

անհրաժեշտություն չկար: 

Թիվ 15-Ա որոշման 2-րդ կետը չի համապատասխանում «Նորմատիվ իրավական 

ակտերի մասին» ՀՀ օրենքի 23-րդ հոդվածի 6-րդ մասի դրույթներին, համաձայն որոնց՝ 

անհատական իրավական ակտն ուժի մեջ է մտնում այդ ակտի ընդունման մասին այն 

անձանց առձեռն կամ օրենքով սահմանված այլ կարգով պատշաճ իրազեկելու օրվան 

հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: 

Թիվ 16-Ա որոշման նախաբանում Հայաստանի Հանրապետության Շիրակի մարզի Աշոցք 

համայնքի ավագանու 2017 թվականի նոյեմբերի 24-ի թիվ 64-Ն որոշմանը կատարված հղումը 

սխալ է, քանի որ հղում է կատարվել նախկին Աշոցք համայնքի ավագանու որոշմանը: 

Թիվ 17 որոշումը չի համապատասխանում «Տեղական ինքնակառավարման մասին» ՀՀ 

օրենքի 18-րդ հոդվածի 1-ին մասի 21-րդ կետի և 77-րդ հոդվածի 2-րդ մասի դրույթներին։ 

Բացի այդ, հղում է կատարված ՀՀ հողային օրենսգրքի 75-րդ հոդվածի դրույթներին, սակայն 

նշված չէ օրենսդրական ակտի հոդվածի մասի համարը, հոդվածի մասի կետի կամ 

ենթակետի համարը: 

Թիվ 18-Ա որոշման դրույթները սխալ են համարակալված։ 

Որոշումներում անհրաժեշտ է գրառել որոշման նախագծին կողմ, դեմ և ձեռնպահ 

քվեարկած ավագանու անդամների միայն ազգանունները (հիմք՝ «Տեղական 

ինքնակառավարման մասին» ՀՀ օրենքի 16-րդ հոդվածի 5-րդ մաս): 

 

Կատարող`  Նաիրա Մարտիրոսյան 

